ՍՈՑԻՈԼՈԳԻԱԿԱՆ ՀԱՐՑՄԱՆ մեթոդաբանությԱՆ ՈՐՈՇ ԱՍՊԵԿՏՆԵՐ
I. Հասկացություն
1. Փաստ  - դիտորդից անկախ իրավիճակ կամ կայացած իրադարձություն: 
Որպես սոցիալական փաստեր կարող են լինել.

· Անհատների կամ սոցիալական ամբողջ համայնքների վարքագիծը.
· Մարդկային գործունեության արդյունքները (նյութական կամ հոգևոր)
· Մարդկանց վերբալ գործողությունները (դատողություններ, կարծիքներ, հայացքներ և այլն)
2. Սոցիոլոգիական հետազոտության սահմանային պայմանները

2.1. Ի՞նչպիսին է հետազոտության գործնական և տեսական նպատակը:

2.2. Ի՞նչն է հետազոտության առարկան (ի՞նչն է ձեզ հետաքրքրում այդ օբյեկտում).

2.3. Ինչպիսի՞ն է տեսական և գործնական գիտելիքների վիճակը, որոնք հնարավորություն կտան նկարագրել, ամփոփել և բացատրել տվյալ իրավիճակի փաստերը, այսինքն փաստի ճշգրիտ նկարագրման համար տեսական և գործնական գործիքի ընտրության հնարավորությունը:
3. Մեթոդաբանություն
Մեթոդաբանությունը – գիտական հետազոտության սկզբունքների համակարգն է:
Մեթոդաբանությունը կապված չէ իրական աշխարհի մասին գիտելիքների էության հետ, այլ ավելի շատ առնչվում է գործողությունների հետ, որոնց օգնությամբ ձեռք են բերվում գիտելիքներ:
Մեթոդաբանությունը՝ հետազոտական գործողությունների, ընթացակարգերի, տեխնիկայի և մեթոդների ամբողջություն է, ներառյալ՝ տվյալների հավաքագրման և մշակման եղանակները/ գործելաձևերը:
«… Ամեն մի գիտություն կիրառական տրամաբանություն է…» - Հեգել:          
4. Մեթոդները, տեխնիկան և ընթացակարգերը
4.1. Հետազոտության մեթոդները և ընթացակարգերը – սա տեղեկությունների/տեղեկատվության հավաքագրման, մշակման և վերլուծության քիչ թե շատ ֆորմալիզացված կանոնների համակարգ է:  

4.2. Տեխնիկա -  այս կամ այն մեթոդի առավել արդյունավետ կիրառման համար եղանակների/ գործելաձևերի ամբողջությունը:
4.3. Մեթոդաբանություն – հասկացություն, որը նշանակում է տեխնիկական եղանակների/գործելաձևերի ամբողջությունը:

Օրինակ.

Սոցիոլոգը հասարակական կարծիքի հարցման ժամանակ, որպես տվյալների հավաքագրման մեթոդ կիրառում է հարցաթերթը: Սոցիոլոգը որոշակի նկատառումներով կիրառում է հարցաթերթի ձևավորման երկու եղանակ, այն է՝

· Հարցերի մի մասը ձևակերպում է բաց ձևով.

· Հարցերի մյուս մասը՝ փակ ձևով (առաջարկվում են հնարավոր պատասխանների տարբերակներ), օրինակ.
- լիովին համաձայն եմ – 4

- համաձայն եմ – 3

- չգիտեմ, չեմ կարող պատասխանել – 2

- համաձայն չեմ – 1

- կտրականապես համաձայն չեմ – 0

Ըստ ներկայացված օրինակի՝ նախապես նշված պատասխաններով, որոշվում է յուրաքանչյուր պատասխանի բալային համակարգը: Մեր օրինակում (վերևից ներքև) բալային համակարգը կլինի 4-ից մինչև 0, այսինքն՝ 4, 3, 2, 1, 0:

Այս երկու եղանակները ձևավորում են սույն հարցաթերթային հարցման տեխնիկան
4.4. Ընթացակարգ – բոլոր գործողությունների հաջորդականությունը, այսինքն հետազոտությունների գործողության և կազմակերպման եղանակի ընդհանուր համակարգը:

Եթե ընդգրկենք սոցիոլոգի մեթոդական, տեխնիկական և ընթացակարգային բոլոր աշխատանքները, ապա հետազոտության այդպիսի գործելաձևերի տոկոսը, որոնք չէին հանդիպի այլ հասարակական կամ բնագիտություններում այնքան էլ մեծ չեն:
Սոցիոլոգը, բացի իր հատուկ մեթոդներից, կիրառում է նաև ընդհանուր գիտական մեթոդներ, հատկապես տնտեսական, պատմական, հոգեբանական և այլ հասարակական գիտություններից և բնագիտությունից (քաղաքագիտություն, ֆիզիոլոգիա և այլն), սակայն սոցիոլոգը վերանշյալի հետ մեկտեղ պետք է տիրապետի վիճակագրական հավանական վերլուծության եղանակներին/գործելաձևերին, պատկերացում ունենա մաթեմատիկայի և վիճակագրության համապատասխան բաժինների մասին:
Հետագայում կառնչվենք այնպիսի մեթոդների և ընթացակարգերի հետ, որոնք գործողությունների ամբողջություն են կազմում սոցիալական գործընթացների էմպիրիկ տվյալների հետ:

5. Գործողությունների դասակարգումը
5.1. Ա Կարգը կազմում են այն մեթոդները և տեխնիկան, որոնք վերաբերում են սկզբնային տեղեկատվության հավաքմանը:

5.2. Բ Կարգը՝ այն մեթոդները և տեխնիկան, որոնք վերաբերում են ելակետային տվյալների մշակմանն ու վերլուծությանը
Իր հերթին Ա Կարգը ստորաբաժանվում է 2 ենթադասի/ենթակարգի

· ա1- գործելաձևեր, որոնք կապված են հուսալի տեղեկատվության աղբյուրի հաստատաման հետ՝ ինչ-որ առանձին իրադարձությունների կամ դրանց համադրություններում.

· ա2 -գործելաձևեր, որոնք վերաբերում են առանձին իրադարձությունների կամ դրանց համադրությունների հաջորդականության կարգի որոշմանը:

II. Ծրագիր տեսական և կիրառական սոցիոլոգիական հետազոտությունների

Սոցիոլոգիական հետազոտության ծրագրի բովանդակությունը և կառուցվածքը կախված է հետազոտական գործունեության գլխավոր նպատակից: Կարելի է առանձնացնել հետազոտության երկու տեսակ.
· Հետազոտություններ, որոնց նպատակն է՝ նպաստել սոցիալական հիմնախնդիրների լուծմանը՝ դրանց լուծման համար նոր մոտեցումների նախապատրաստման ճանապարհով.
· Հետազոտություններ, որոնց նպատակն է՝ առաջարկություններ ներկայացնել բավականաչափ հստակ նախանշված/ուրվագծված սոցիալական հիմնախնդիրների լուծման ուղղությամբ՝ կոնկրետ գործողությունների եղանակներ առաջարկելու համար որոշակի ժամանակահատվածում:

6. Ծրագրի մեթոդոլոգիական բաժինը ներառում է.

6.1. Հիմնախնդրի ձևակերպումը, հետազոտության օբյեկտի և առարկայի սահմանումը

6.2. Հետազոտության նպատակի սահմանումը և հետազոտության խնդրի ներկայացումը
6.3. Հիմնական հասկացությունների հստակեցում

6.4. Հետազոտության նախնական համակարգային օբյեկտի վերլուծություն
6.5. Աշխատանքային վարկածների (հիպոթեզների) մշակում

7. Ծրագրի ընթացակարգային բաժինը բաղկացած է.

7.1. Սկզբունքային (ռազմավարական) հետազոտության ծրագրից.
7.2. Չափման միավորների ընտրանքային համակարգի հիմնավորումից.
7.3. Նախնական տվյալների հավաքման և վերլուծության հիմնական ընթացակարգերից:
8. Հետազոտության հիմնախնդիրը, օբյեկտը  և առարկան

Հետազոտության հիմնախնդիրն ունի երկու կողմ.

· Իմացաբանական
· Առարկայական

Իմացաբանական կողմ – սա ճանաչողական գործընթաց է, որն ապահովում է հակասությունների ուսումնասիրությունը՝ մարդկանց համընդհանուր իմացության և անհրաժեշտ գործողությունների ուղիների, միջոցների, եղանակների և գործելաձևերի անիրազեկության/անտեղյակության միջև՝ուսումնասիրվող օբյեկտների յուրահատուկ ներքին և արտաքին իրավիճակը որոշելու համար:
Առարկայական կողմը – սա որոշակի սոցիալական հակասություն է, որը պահանջում է նպատակային գործողությունների կազմակերպում՝ դրա վերացման կամ հնարավոր այլընտրանքներից մեկ կամ մի քանի ուղիներ ընտրելու համար, որոնք ապահովում են օբյեկտի սոցիալական զարգացումը: 

Սոցիոլոգիական հետազոտության օբյեկտը – այն է, ինչին ուղղված է հետազոտությունը:

Բացի սոցիոլոգիական հետազոտության օբյեկտից, առանձնանում է նաև սոցիոլոգիական հետազոտության առարկան, այսինքն օբյեկտի այն ամենակարևոր հատկությունները, կողմերը, որոնք ենթակա են անմիջական ուսումնասիրության:

Որպես օրինակ, դիտարկենք, թե ինչպես է ձևավորվում միջնակարգ դպրոցի շրջանավարտների մասնագիտության ընտրության հետազոտական գործընթացի հիմնախնդիրը, օբյեկտը և առարկան:

Հիմնախնդիրը – հակասությունն է մասնագիտություն ընտրելու հավասար իրավունքների և այդ իրավունքի իրացման գործում սոցիալական տարբեր խմբերի ներկայացուցիչների փաստացի հնարավորությունների միջև:
Հետազոտության օբյեկտը – միջնակարգ դպրոցների շրջանավարտներն ու նրանց ծնողները մասնագիտություն ընտրելու և աշխատանքի տեղավորման պահին:

Հետազոտության առարկան – մասնագիտություն ընտրելու ծրագրերի և գործնականում դրանց իրականացման միջև հարաբերակցությունը:

Հետազոտության առարկային են վերաբերում նաև կենսական ծրագրերի բացահայտումը, պայմանավորված ծնողների սոցիալ-մասնագիտական կարգավիճակով, այդ տարածաշրջանում կենսապայմաննների յուրահատկությամբ և շրջանավարտների անհատական առանձնահատկություններով:

Հիմնախնդրի ձևակերպումը և ըստ այդմն հետազոտության օբյեկտի և առարկայի առանձնացումը՝ առաջին և ամենակարևոր քայլն է սոցիոլոգիական հետազոտության ծրագրի մշակման մեջ:

9. Հետազոտության նպատակի և խնդիրների սահմանումը
Հետազոտության նպատակը – հետազոտության վերջնական արդյունքն է:
Հետազոտության նպատակներն ու խնդիրները ձևավորում են փոխկապակցված շղթաներ:

Հետազոտության նպատակի սահմանումը հնարավորություն է տալիս հետագայում կարգավորել որոնման գործընթացը՝ հիմնական, մասնավոր, ինչպես նաև լրացուցիչ խնդիրների լուծման հաջորդականության տեսքով:

10. Սոցիալական հատկանիշների նախնական չափումներ

Չափումը – մի գործընթաց է, որի օգնությամբ չափվում է սոցիոլոգիական հետազոտության օբյեկտը, համեմատվում է մի քանի էտալոնների հետ և ստացվում է թվային արտահայտություն (կամ որակական) որոշակի մասշտաբով կամ սանդղակով:

Ցանկացած չափում սկսվում է օբյեկտի պարզագույն որակական հատկանիշների որոնմամբ, որոնց միջև հարաբերությունները կարող էին արտահայտվել որոշակի թվային մասշտաբով:
Սույն նյութի 4-րդ բաժնում (մեթոդներ, տեխնիկա և գործընթաց) որպես օրինակ բերվում է հարցաթերթում նախապես նշված հարցերի պատասխանները՝ գնահատված 4 բալային համակարգով: Սա որակական հատկանիշներից մեկի՝ կարծիքի քանակական գնահատման օրինակ է:

Ենթադրենք, քննարկում ենք սոցիոլոգիական հետազոտության մեկ օբյեկտ: Եթե տվյալ օբյեկտն ունի 8 հատկանիշներ, այսինքն կարծիքներ, ապա բարձրագույն գնահատականը ըստ կարծիքների սանդղակի հավասար կլինի 8*4=32 միավորի, նվազագույն գնահատականը = 0-ի դեպքում:
Հարցումից հետո լրացվում է աղյուսակ, որը կոչվում է սանդղակագրամ (шкалограмма): Սանդղակագրամն ունի հետևյալ տեսքը.

Աղյուսակ № 1

	Սոցիոլոգիական հետազոտության սուբյեկտը (հերթական համարը)
	Ընդհանուր միավորը՝ յուրաքանչյուր կարծիքի համար
	Կարծիքների քանակը

	№7
	7
	+
	+

	+
	+

	№9
	7
	+
	+
	-
	+
	+
	+
	+
	+

	№10
	6
	+
	+
	-
	+
	+
	-
	+
	+

	№1
	6
	+
	+
	+
	+
	+
	-
	+
	-

	№13
	6
	+
	+
	-
	+
	+
	-
	+
	+

	№3
	5
	+
	+
	-
	-
	+
	-
	-
	+

	.

	.
	.
	.
	.
	.
	.

	.
	.
	.
	.
	.
	.
	.
	.
	.
	.

	.
	.
	.
	.
	.
	.
	.
	.
	.
	.

	№12
	1
	+
	-
	-
	-
	-
	-
	-
	-


Այս սանդղակագրամը կարելի է այնպես վերափոխել, որ բոլոր դրական արժեքները հայտնվեն աղյուսակի մի կողմում, և մենք կստանանք սանդղակագրամը «սանդղիկի/лесенка» տեսքով: Նախ դիտարկենք այս աղյուսակը:

Առաջին սյունակ - այս սյունակում նշված են սոցիոլոգիական հետազոտության օբյեկտների համարները: Ամեն մի համարի տակ նկատի է առնված կոնկրետ պատասխանող (ֆիզիակական կամ իրավաբանական անձ, կախված սոցիոլոգիական հետազոտության էությունից և մեթոդաբանությունից):

Երկրորդ սյունակ -  այս սյունակում նշվում է կարծիքների քանակը, որոնց պատասխանել է պատասխանողը:

Երրորդից մինչև 10-րդ սյունակ – խաչերի և գծերի տեսքով նշվում են, թե որ կարծիքներին է պատասխանողը պատասխանել՝ «+» -  պատասխանողը պատասխանել է, «-» - պատասխանողը չի պատասխանել: Երկրորդ սյունակի թվերը ցույց են տալիս հենց այդ տողի խաչերի քանակը:
Փորձենք փոխել այս աղյուսակի տեսքը.

Աղյուսակ № 2

	Սուբյեկտ
	Միավոր
	Կարծիք

	
	
	7
	5
	1
	8
	2
	4
	6
	3

	№7
	7
	+

	+
	+
	-

	№9
	7
	+
	+
	+
	+
	+
	+
	+
	-

	№10
	6
	+
	+
	+
	+
	+
	+
	-
	-

	№1
	6
	+
	+
	+
	-
	+
	+
	-
	+

	№13
	6
	+
	+
	+
	+
	+
	+
	-
	-

	№3
	5
	+
	+
	+
	+
	+
	-
	-
	-

	.
	.

	.

	№12
	1
	+
	-
	-
	-
	-
	-
	-
	-

	Միավորների քանակը՝ ըստ յուրաքանչյուր կարծիքի
	
	7
	6
	6
	5
	6
	5
	2
	1


Դիտարկենք № 2 աղյուսակը

Պատասխանողներին կանոնավորելուց հետո (բարյացակամ կարծիքների՝ առավելագույնից նվազագույն պատասխանների կանոնավորման սկզբունքով),  կստանանք սանդղակագրամը, որը, խիստ ասած, կատարյալ չէ, քանի որ սանդղիկների և ձախ  և աջ կողմերում կան շեղումներ «+» և «-» տեսքով:
Կատարյալ սանդղակագրամ ստանալ գործնականում հնարավոր չէ, սակայն կարելի է ենթադրել, որ դա սոցիոլոգիական հետազոտության շեղումն է, որը գտնվում է թույլատրելի շեղումների շրջանակում նման հետազոտությունների ժամանակ: 
Թույլատրելի սխալների նվազման մեթոդներից մեկը՝ աղյուսակից ցածր քաշ ունեցող կարծիքի հեռացումն է (մեր դեպքում՝ 3-րդ կարծիքը): Գոյություն ունեն նաև այլ մեթոդներ, օրինակ, հարցաթերթային հարցման ժամանակ առաջարկվող հարցերի տարբերակների կրճատումը:
Հետագայում Աղյուսակ №2-ր կամ Աղյուսակ №1-ր վերլուծելիս կարելի է գնահատել բալային միավորի «արժեքը» ըստ յուրաքանչյուր կարծիքի, կոնկրետ կարծիքի բալերի քանակը բազմապատկելով ենթադրյալ պատասխանի տարբերակի «քաշով»՝ ըստ յուրաքանչյուր պատասխանողի: Այս դեպքում կստանանք յուրաքանչյուր կարծիքի առավելագույն և նվազագույն քաշը, այսինքն, սոցիոլոգիական հետազոտության առարկայի հանդեպ կարծիքի կարևորությունը:

11. Պատասխանողների ընտրությունը
Հաճախ առաջ է գալիս մարդկանց վերաբերմունքի չափման խնդիր բարդ սոցիոլոգիական երևույթների նկատմամբ, ընդ որում կամ չենք կարող, կամ չենք ուզում  այդ վերաբերմունքը մասնատել նրա բաղադրիչ ասպեկտներով: Այս դեպքում անհրաժեշտ է ելնել այն նախադրյալից, որ մարդու հոգեբանական վերաբերմունքը սոցիալական օբյեկտներին պարունակում է զգացմունքային վերաբերմունք: Այդ իսկ պատճառով այդ վերաբերմունքների չափման խնդիրը հանգեցվում է նրան, որպեսզի գտնել այդպիսի վերաբերմունքի դրական կամ բացասական լարվածության աստիճանը:
Պատասխանողի զգացմունքային պատկանելիությունը՝  դրական կամ բացասական լարվածությունը որոշելու համար, կիրառում են նրա գնահատման կարծիքների տարբերության սուբյեկտիվ եզրը որոշելու մեթոդ (մեթոդներից մեկը) Թերստոունի սանդղակում: Այդ սանդղակի մշակումը կատարվում է փուլ առ փուլ:

1-ին փուլը – հորինվում է դրական բնույթ ունեցող բազմաթիվ կարծիքներ, որոնցից յուրաքանչյուրը արտահայտում է պատասխանողի վերաբերմունքը որոշակի երևույթների նկատմամբ: Օրինակ՝ դա կարող է լինել  կարծիք՝ մարդու վերաբերմունքը օրենքի նկատմամբ:

· Օրենքը պետք է պահպանել ցանկացած պարագայում.
· Լինում են դեպքեր, երբ կարելի խախտել օրենսդրության որոշակի դրույթներ.
· Եթե օրենքները չպահպանելու համար խիստ պատժամիջոցներ սահմանվեին, ապա օրենքը չէր խախտվի.
· Ես այնքան էլ չեմ անհանգստանում օրենքի խախտման համար, եթե ոչ ոք դրա մասին չիմանա.
· Այլ կարծիքներ:
Կարծիքները պետք է լինեն լիարժեք հստակ և հասկանալի, ինչպես նաև ձևակերպված լինեն այնպես, որպեսզի դրանց հետ չկարողանան համաձայն չլինել այլ կարծիք (հակառակ կարծիք) ունեցող մարդիկ: Նման կարծիքների նախնական թվաքանակը պետք է լինի մոտ 30:

2-րդ փուլ – 1-ին փուլում նշված կարծիքները պետք է գրված լինեն քարտերի վրա, որոնք առաջարկվում են ապագա պատասխանողներին: Նրանց թվաքանակը պետք  է լինի մոտ 50:
3-րդ փուլ – ապագա պատասխանողներին առաջարկվում է հաջորդաբար քննարկել բոլոր կարծիքները (քարտերը) 11 խմբերի հաջորդականությամբ, ընդ որում, առաջին խմբում տեղադրել կարծիքներ, որոնցում, ըստ ապագա պատասխանողի, արտահայտված է  տվյալ օբյեկտի կամ երևույթի հանդեպ առավելագույն դրական վերաբերմունք, 11-րդ խմբում տեղադրել առավելագույն բացասական կարծիքները: 6-րդ խմբում պետք է տեղադրել չեզոք կարծիքները (ապագա պատասխանողի կարծիքով), իսկ 1-6 և 6-11 խմբերում մնացած միջանկյալ կարծիքները:
4-րդ փուլ – տեսակավորումից հետո սկսվում է մանրազնին վերլուծություն, որպեսզի որովի
 (ա) - ապագա պատասխանողների համաձայնեցման աստիճանը.
 (բ) – յուրաքանչյուր կարծիքի «գինը» ըստ սանդղակի 11 ինտերվալների (այս սանդղակը դիտվում է փորձարարական և համարվում հարաբերական):

5-րդ փուլ – եզրափակիչ խմբում ընտրվում են կարծիքներ (պատասխանողներ), որոնք ստացել են առավել համաձայնեցված գնահատականներ:
6-րդ փուլ - զանգվածային հարցման կիրառման դեպքում բոլոր կարծիքների  դեպքում խառնվում են անկանոն: Հարցվողները հայտնում են համաձայնություն կամ անհամաձայնություն յուրաքանչյուր առաջարկված կարծիքի վերաբերյալ: Կարծիքի գինը/արժեքը հարցաթերթիկում դրված չէ. բոլոր կարծիքների քաշերը գրված են տվյալների մշակման հրահանգներում:

7-րդ փուլ – վերլուծելիս որոշվում է կարծիքի միջին թվաբանական «գինը», որը պատկանում է տվյալ խմբին:

8-րդ փուլ – ապագա պատասխանողի ընտրության ժամանակ նրա «անհատական»  կարծիքի «գինը» համեմատվում է տվյալ խմբի կարծիքների միջին թվաբանական գնի» հետ (1-11 խմբերի քանակը):
12. Տվյալների հավաքագրման մեթոդները
Գոյություն ունի առաջնային տեղեկատվության հավաքման երեք սկզբունքային դաս (էմպիրիկ տվյալների).
· Ուղղակի դիտարկում.
· Փաստաթղթերի վերլուծություն.
· Հարցումներ:
Սակայն դրանց իրականացման տեխնիկան այնքան բազմազան է, որ որոշ եղանակներ/գործելաձևեր ձեռք են բերում ինքնուրույն մեթոդների կագավիճակ: Օրինակ՝ հարցումները կարող են իրականացվել հարցազրույցի կամ հարցաթերթային հարցման միջոցով:
Առաջնային տվյալների հավաքագրման  համալիրում հատուկ տեղ են զբաղեցնում փորձարարական մեթոդաբանությունը և տեխնոլոգիական թեստերը:
12.1. Ուղղակի դիտարկում
Այս տեսակ դիտարկման տակ ենթադրվում է իրադարձության ականատեսների ուղղակի գրանցումը:
Հասարակ դիտարկումները լինում են երկու տեսակ.
· Հասարակ դիտարկումներ, երբ դիտորդը չի մասնակցում գործընթացում.
· Հասարակ դիտարկումներ՝ դիտորդի մասնակցությամբ (համամասնակցությամբ) գործընթացին
Այս կամ այն մեթոդը կիրառվում է կախված դրված խնդրից:
Եթե առաջանում է գործընթացի զարգացման ընթացքի վրա փաստացի ազդեցության անհրաժեշտություն, ապա հաճախ կիրառվում է ուղղակի դիտարկում համամասնակցությամբ:
Յուրաքանչյուր դիտարկման գործընթացը ստեղծվում է հետևյալ հարցերին տրված պատասխաններով.
· Ի՞նչ դիտարկել
· Ինչպե՞ս դիտարկել
· Ինչպե՞ս արձանագրել
12.2. Փաստաթղթային աղբյուրներ
Սոցիոլոգիայում փաստաթղթային աղբյուրներ են անվանում ցանկացած տեղեկատվություն՝ ամրագրված տարբեր կրիչների վրա  (թուղթ, մագնիսային կրիչներ, ֆոտո և այլն):
Ըստ փաստաթղթի տեղեկատվության աղբյուրի՝ ստորաբաժանվում են առաջնային և երկրորդական: Տեղեկատվության երկրորդական աղբյուրները, որպես կանոն, ստուգվում են հրատապության և հուսալիության համար:
12.3. Հարցաթերթային հարցումներ և հարցազրույց
Հարցումները – դրանք տեղեկատվություն ստանալու անփոխարինելի եղանակներ են մարդկանց սուբյեկտիվ աշխարհում, նրանց հավակնություններում, գործունեության շարժառիթներում, կարծիքներում: Հարցումը հնարավորություն է տալիս փորձարարին մտովի մոդելավորել ցանկացած անհրաժեշտ իրավիճակ, բացահայտելու համար իրադրության կայունությունը, առանձին անձանց կամ համայնքների շարժառիթները և սուբյեկտիվ իրավիճակը:
Հարցումների տեսակները.
· Հարցազրույց
· Հարցաթերթային
Հարցազրույց – որոշակի պլանով անցկացվող զրույց: Գոյություն ունի հարցազրույցի երկու տեսակ. ազատ և ստանդարտացված:
Ազատ հարցազրույցը ենթադրում է երկարատև զրույցներ առանց հարցերը խիստ մանրամասնելու:
Ստանդարտացված հարցազրույցը ենթադրում է ինչպես ֆորմալ դիտարկում, այնպես էլ ամբողջ ընթացակարգի մանրամասն մշակում, այդ թվում՝ զրույցի պլանը, հարցերի և հնարավոր պատասխանների տարբերակների հաջորդականությունն ու կառուցվածքը:
Հեռախոսային հարցազրույցները կիրառովւմ են նախապես կարծիքների արագ ստուգման համար:

Հարցաթերթային հարցումները, առաջին հերթին, տրվող հարցերը դասակարգում են ըստ բովանդակության և կառուցվածքի: Տարբերվում են բաց հարցումներ, երբ պատասխանողներն արտահայտվում են ազատ ձևով և փակ հարցումներ, երբ պատասխանների բոլոր տարբերակները նախատեսված են հարցաթերթում:
Էքսպրես/արագ-հարցումը կիրառվում է հանրային կարծիքի ուսումնասիրման ժամանակ և պարունակում  է հիմնական տեղեկությունների 3-4 հարցեր, ավելացրած մի քանի կետեր, կապված հարցվածների ժողովրդագրական և սոցիալական բնութագրերի հետ:
Հարցման յուրաքանչյուր տեսակ ունի իր առավելություններն ու թերությունները: Հարցման տեսակի ընտրությունը կախված է տվյալ սոցիոլոգիական հետազոտության խնդրի էությունից, արդյունքի ստացման ժամանակից, պատասխանողների խմբի ընտրությունից, հարցումն իրականացնող մասնագետի արհեստավարժությունից, ստացվող պատասխանների հուսալիության պահանջվող աստիճանից, պատասխանների գնահատման սանդղակի ընտրությունից, պատասխանների ծրագրային տրամաբանությունից, հարցվածի մշակույթի և պրակտիկ փորձի առանձնահատկությունները հաշվի առնելուց և այլն:
13. Էմպիրիկ տվյալների վերլուծություն
Վերլուծության տեխնիկան – լայն բնագավառ է, և անհրաժեշտության դեպքում մասնագետները կիրառում են մասնագիտական գրականություն: Սակայն էմպիրիկ տվյալները վերլուծելիս գոյություն ունեն ստանդարտացված եղանակներ, մասնավորապես.
· Տվյալների խմբավորում և տիպավորում.
· Տվյալների միջև փոխադարձ կապի որոնում.
· Փորձարարական վերլուծություն.
· Կրկնակի և համեմատական հետազոտությունների տվյալների վերլուծություն
· Տվյալների վերլուծության ժամանակ գործողությունների հաջորդականություն:
Տվյալների խմբավորում և տիպավորում
Հասարակ խմբավորումը – դա միևնույն հատկանիշով տվյալների դասակարգումն է կամ կարգավորումը: Փաստերի կապը համակարգի հետ իրականացվում է ըստ նկարագրական վարկածի խմբավորման առաջատար հատկանիշի համեմատ (կամ դասակարգման հատկանիշի): Այսպես, կախված վարկածից, կարելի է տվյալները դասակարգել ըստ տարիքային, սեռային, զբաղմունքի բնույթի, կրթական հատկանիշների և այլն:
Խմբավորումը կարելի է իրականացնել որոշակի միատեսակ (որակի) տվյալների աճման (նվազման) հատկանիշով:

Խմբի անդամների քանակն անվանում են խմբի հաճախականություն կամ թվաքանակ, իսկ այդ թվաքանակի և դիտարկումների թվի հարաբերակցությունը՝ տոկոսային կամ հարաբերական հաճախականություն:
Գոյություն ունեն խմբավորումների տարբեր տեսակներ, օրինակ, պարզ խմբավորումները կարող են դասակարգվել որևէ պարամետրով խաչաձև խմբավորումներում:
Էմպիրիկ տիպավորումը – վերլուծության գործելաձև է սոցիալական օբյեկտների (կամ երևույթների) կայուն հատկությունների համադրության որոնման, որոնք միաժամանակ դիտարկվում են մի շարք հարթություններում: Օրինակ՝ կապերի (որոշակի կապերի) կարգավորումը երեք հատկանիշների՝ մասնագիտության, որակավորման և կրթության դեպքում: Մարդկային համայնքներում այդ հատկանիշները սահմանում են տարբեր խմբերի առաջացումը այդ համայնքների ներսում:
Տվյալների միջև բազմակողմ փոխադարձ կապերի և փոխհարաբերությունների հետազոտությունը՝ բնորոշ խնդիր է սոցիոլոգիայում:

14. Տվյալների վերլուծության ժամական գործողությունների հաջորդականությունը
Կախված սոցիոլոգիական հետազոտության նպատակներից ստացված տվյալների վերլուծությունը կարող է լինել քիչ թե շատ խորը և հիմնավոր:

Առաջին էտապ – ամբողջական տվյալների նկարագրում ամենապարզ ձևով, մասնավորապես.

· Տվյալների  զանգվածների «մաքրում», որոնք չեն համապատասխանում ընտրության մոդելին,
· Անիրազեկ պատասխանողների տվյալների մաղում.
· Տվյալների կարգավորում առանձին հատկանիշներով 

Երկրորդ էտապ – նախնական տեղեկատվության «խտացում», այսինքն տիպարային խմբերի բացահայտումը. ամփոփիչ հատկանիշների ձևավորում:
Երրորդ էտապ – խորացված մեկնաբանում և անցում փաստերի բացատրությանը՝ հավաքական հատկությունների վրա հնարավոր և անուղղակի ազդեցության բացահայտման ճանապարհով:
15. Սոցիոլոգիական հետազոտության ծրագիրը և կազմակերպումը
Կիրառական հետազոտության ծրագիրը և աշխատանքային պլանը կազմում են միասնական փաստաթուղթ:

1. Հետազոտության նպատակի հստակ ձևավորում՝ ակնկալվող արդյունքների նշմամբ:

2. Հիմնախնդրի հակիրճ հիմնավորում և դրա ուսումնասիրման հնարավոր եղանակները:
3. Ընտրության տեսակի որոշում (ընտրանքային հետազոտության դեպքում), նշվում է նրա ծավալը, թվարկվում տվյալների հավաքման մեթոդները և արդյունքների մշակումը:
4. Հետազոտության աշխատանքային պլան: Այս բաժնում նշվում են  աշխատանքի էտապները և այդ էտապների կատարման ժամկետները:
5. Հաշվետվության պատրաստում՝ առաջարկություններով:
Գրականություն
Յադով Վ.Ա. «Սոցիոլոգիական հետազոտություն. մեթոդաբանություն, ծրագիր, մեթոդներ»
Շչեգլով Բ.Մ. «Դիտարկումների մաթեմատիկական մշակումը», «Գիտություն» հրատարակչություն, ֆիզիկամաթեմատիկական գրականության գլխավոր խմբագրություն, Մոսկվա – 1969 թ.

